
STANDAARD-AKTE

Familietrusts verg
kundige opstelling

~ RAAD MET
~ JOU RANDE
~ NICO VAN GIJSEN

My skoondogter het 'n séding:
“Daar’s nie 'n ding soos 'n stan-
daard-pil nie.” Dis wanneer ons
oor trusts gesels. Skoondogter, 'n
mediese wetenskaplike, het klaar-
blyklik meer insig as baie ander
wat hul uitgee as “kundiges” op die
trustreg en meer bepaald die
Trustgoederewet (Wet 57 van 1988).

MNet soos wat daar nie 'n stan-
daard-pil is vir alle siektes nie, is
daar nie 'n standaard-akte vir fa-
milietrusts nie.

Die appélhof het dit pas in baie
duidelike terme aan en tot die fi-
nansiéle verdriet van 'n prokureur
oorgedra in sy uvitspraak in 'n twis
cor bates in 'n familietrust. Die
groot oorsaak? 'm “Standaard-ak-
te”. Die prokureur, in die woorde
van die appélregter, “slavishly co-
pied” uit 'n ander, sonder om - 'n
erkenning van die prokureur self
in die hof - te besef dat die klousule
nie van toepassing is op die akte
wat hy vir sy kliént voorberei het
nie. Die lesse vir lesers: Eerstens,
sal ek sé, dra jy nie bates na 'n trust
oor vador jy nie omvattende boedel-
beplanning laat doen het deur'n fi-
nansiéle beplanner nie,

Hy sal vir jou sé of *n trust nodig
is en héékom.,

As jy dit nie laat doen het nie en
nie op skrif het nie, is iemand dalk
besig om net nog 'n produk - trusts
het sedert 1994 smouskommodi-
teite geword - aan jou te verkoop.

Tweedens, stel ek voor, dat jy die
akte aandagtig deurlees en dink
oor elke enkele klousule.

Wat daarin staan, is bindend op
die trustees en die begunstigdes.

Dit was juis die kern van die on-
gelukkigheid in bogenoemde hof-
saak, die trustees se magte (en on-
gelukkig ook vergrype en nala-
tinge) teencor die begunstigdes se
regte.

Derdens, dink mooi oor wie jy
aanstel as trustee. Jou prokureur
en ouditeur is dalk nie sulke goeie,
of onafhanklike, aanstellings soos
wat jy (en hulle!) dink nie.

Om die trust se voordele te be-
nut, moet jy verstaan dat die bates
in die trust nie joune is nie,

Iy kan dus nie alleen beheer
daarcor uitoefen nie. En dit kan
baie moeilik wees om in "n hof, as
skuldeisers, ontevrede begunstig-
des, Jan Taks, of jou eks, met greti-
ge o€ na trustbates begin kyk, te be-
wys dat jou vriend, die prokureur
of ouditeur, nie bloot as jou mario-
nette opgetree het in 'n trust wat
niks anders as jou alter ego was
nie. Onafthanklik beteken onaf-
hanklike denke en optrede, nie net
iemand anders nie, Waar jy graag
jou prokureur of ouditeur wil aan-
stel, maak seker dat julle gereeld
vergaderings hou en dat besluite
genotuleer word.

Van trustee-aanstellings gepraat,
Lees jou akte baie mooi cor die
magte van trustees.

'n Kollega sit nou met 'n geval
waar die prokureur sy aanstelling
as trustee s6 eng beskryf het dat hy
basies lewenslank verseker is van
'n inkomste uit die trust, terwyl die
trusthates eintlik lankal aan die be-
gunstigdes uitgekeer moes gewees
het. Vat my hof toe, is die proku-
reur se houding. En natuurlik sal
sy regskoste as trustee deur die
trust betaal word.

Die appélhof-uitspraak hierbo
sal hopelik help om die standaard
en verantwoordelikhede 'n viak te
lig. Maar lesers moet ook self ver-
antwoordelikheid neem en seker
maak hulle kry kundige en onaf-
hanklike hulp.

